
HYRJE 

 

Lajmëruesit e Dezinformatave për Kosovën: Monitorimi i Mediave Serbe, synojnë t’i 

kundërvihen dezinformatave përmes mbikëqyrjes në bazë mujore të botimeve të përzgjedhura 

mediale që origjinën e kanë në Serbi. Mediat e përzgjedhura janë Tanjugu, Informeri, Novosti, 

Kuriri, B92-shi, Politika dhe Naša Borba, që njihen për dhënien e lajmeve me përmbajtje 

dezinformuese të cilat nuk janë të kufizuara vetëm në Kosovën.  

Monitorimi i kryer i këtyre mediave ka treguar se gjatë shtatorit 2020, mediat e përzgjedhura të 

sipërpërmendura që origjinën e kanë në Serbi e kanë botuar një total prej 592 lajmesh, nga të 

cilat Tanjugu i ka botuar 72, Beta 71, Informeri 110, Novosti 40, Kuriri 19, B92-shi 202, Politika 

36, dhe Naša Borba 20 artikuj që kanë patur të bëjnë me Kosovën.  

Një shqyrtim i kujdesshëm tregon se lajmet e botuara gjatë kësaj periudhe nga Tanjugu, Beta, 

Kuriri, Novosti, B92-shi dhe Nini, nuk kanë patur ndonjë përmbajtje dezinformuese serioze. 

Mirëpo, botimet e tjera të përzgjedhura mediale e kanë patur një numër lajmesh e artikujsh me 

përmbajtje dezinformuese për Kosovën. Në kuadër të kësaj gjendjeje, KIPRED-i është 

përqendruar në dekonstruktimin e dezinformatave më flagrante të botuara nga mediat serbe të 

dhëna më sipër, dhe këto do të diskutohen në pjesën në vijim.  

Analiza e dezinformatave të lëshuara gjatë kësaj periudhe monitoruese nga mediat e 

përzgjedhura serbe të përmendura lidhur me Kosovën, tregon se këto ishin të përqendruara në 

diskreditimin e legjitimitetit të shtetësisë së Kosovës, duke pretenduar se statusi i saj nuk është 

zgjidhur ende, dhe duke spekuluar që madje edhe Presidenti Trump e sheh Kosovën e pavarur si 

gabim. Pos kësaj, disa nga artikujt e përzgjedhur synojnë që Serbinë ta paraqesin si përfituesen e 

vetme të marrëveshjes së kohëve të fundit në Washington midis Kosovës e Serbisë. Artikujt e 

përzgjdhur po ashtu i parashtrojnë edhe disa pohime të rreme me qëllim të diskreditimit të 

udhëheqësve të Kosovës, dhe për ta paraqitur Kosovën si shtet që e kërcënon pakicën serbe dhe 

është duke planifikuar dëbimin e serbëve të mbetur që jetojnë në Kosovë.  

DEKONSTRUKTIMI I DEZINFORMATAVE TË ZBULUARA MË FLAGRANTE  

 

Paralajmërim i Dezinformatës 1 

Titulli: VUČIĆ NA RTS: Putin mi se lično izvinio zbog nesmotrenog gesta Zaharove, zato što 

poštuje i mene i Srbiju! (VUČIĆI NË RTS: Putini personalisht më ka kërkuar falje për gjestin 

e pakujdesshëm të Zaharovës, meqë ai më respekton edhe mua, edhe Serbinë!), Informer, 

10 shtator 2020.1 

 

Artikulli e transmeton intervistën e Presidentit të Serbisë, Aleksandar Vučić, për Marrëveshjen e 

Washingtonit, të dhënë për Radio Televizionin e Serbisë (RTS). Ndër të tjera, në intervistën e tij 

Vučići e shpjegon kontekstin e bisedimeve të Washingtonit. Ai thekson se deri para një viti, ka 

qenë një ndarje midis Lindjes e Perëndimit lidhur me çështjen e Kosovës. Nga njëra anë janë 

SHBA-të dhe pjesa më e madhe e vendeve të BE-së që e njohin pavarësinë e Kosovës, dhe nga 

tjetra është Rusia që nuk e njeh. Vučići ngulmon që kohëve të fundit gjithçka është duke 

ndryshuar, dhe që dyert e Shtëpisë së Bardhë, që më parë ishin të mbyllura për Serbinë, tash janë 

hapur me projekte të shumta. Ai po ashtu pranon se në Washington atij i kanë kërkuar që ta 

njihte Kosovën, por që ai kishte refuzuar të pajtohej për këtë. Për më tepër, Vučići pretendon se 

marrëveshja e Washingtonit pohon që Kosova nuk mund të kërkojë njohje të reja, pos asaj të 

Izraelit, i cili është detyruar nga SHBA-të që ta njohë pavarësinë e Kosovës. Sipas tij, gjatë këtyre 

viteve Kosova “as që mund të ëndërrojë për pavarësinë,” dhe që pa Serbinë ajo “nuk mund ta 

fitojë atë, dhe as që do ta fitojë ndonjëherë.” Ai po ashtu kërkoi që të kontrollohet se “sa vende 

e kanë njohur Kosovën gjatë qeverisë së kaluar, dhe sa gjatë pesë apo tetë viteve të fundit,” si 

dhe atë se sa vende i kanë tërhequr njohjet e veta.  

 

                                                           
1 “VUČIĆ NA RTS: Putin mi se ličn izvinio zbog nesmotrenog gesta Zaharove, zato što poštuje i mene i Srbiju! 
(VUČIĆI NË RTS: Putini më ka kërkuar personalisht falje për gjestin e pakujdesshëm të Zaharovës, meqë ai më 
respekton edhe mua, edhe Serbinë!),” Informer, 10 shtator 2020, https://informer.rs/vesti/politika/548000/vucic-
rts-putin-licno-izvinio-zbog-nesmotrenog-gesta-zaharove-zato-sto-postuje-mene-srbiju. 

https://informer.rs/vesti/politika/548000/vucic-rts-putin-licno-izvinio-zbog-nesmotrenog-gesta-zaharove-zato-sto-postuje-mene-srbiju
https://informer.rs/vesti/politika/548000/vucic-rts-putin-licno-izvinio-zbog-nesmotrenog-gesta-zaharove-zato-sto-postuje-mene-srbiju

Dekonstruktimi i Dezinformatës: Fakte dhe Shifra  

Artikulli e transmeton intervistën e Presidentit të Serbisë, Aleksandar Vučić, në të cilën ai i 

parashtron disa pohime të rreme për marrëveshjen midis Kosovës dhe Serbisë për normalizimin 

e marrëdhënieve ekonomike. Kjo marrëveshje midis Kosovës dhe Serbisë është nënshkruar nga 

Presidenti serb Aleksandar Vučić dhe Kryeministri i Kosovës Avdullah Hoti, më 4 shtator 2020. 

Ceremonia e nënshkrimit u bë në Zyren Ovale të Shtëpisë së Bardhë, në praninë e Presidentit të 

SHBA-ve, Donald Trump. Në intervistën e tij, Presidenti Vučić pohon në mënyrë të rreme që sipas 

kushteve të marrëveshjes Kosova nuk mund të kërkojë njohje të reja, pos asaj nga Izraeli. Një 

pohim i tillë me siguri se nuk është i vërtetë, meqë marrëveshja thotë se Kosova nuk do të aplikojë 

për anëtarësi të reja në organizatat ndërkombëtare për periudhën prej një viti, dhe ajo nuk flet 

për përpjekjet e Kosovës për pranime të reja. Për më tepër, artikulli nuk e përmend obligimin e 

Serbisë të cekur në marrëveshje, sipas të cilit Serbia do t’i ndërpresë për një periudhë njëvejçare 

të gjitha përpjekjet e veta, si zyrtare, ashtu edhe jozyrtare, për t’i nxitur shtetet e tjera, ose që të 

mos e pranojnë Kosovën, ose që t’i tërheqin njohjet ekzistuese.2 Presidenti Vučić po ashtu pohon 

në një mënyrë mjaft triumfale se gjatë këtyre viteve Kosova “nuk mund as të ëndërrojë për 

pavarësi,” dhe se pa Serbinë ajo “as nuk mund ta fitojë atë, dhe as që do ta fitojë ndonjëherë.” 

Duhet të vërehet se marrëveshja në Washington është nënshkruar për një periudhë prej një viti, 

dhe që prandaj referimi “gjatë këtyre viteve” është i rrejshëm. Nga ana tjetër, edhe zyrtarët e 

lartë të SHBA-ve, edhe ata të BE-së, e kanë bërë të qartë në shumë raste që marrëveshja finale 

midis Kosovës e Serbisë duhet ta përfshijë njohjen e ndërsjellë. Në të vërtetë, në intervistën e tij, 

Presidenti Vučić pranon se në Washington nga ai kanë kërkuar që ta njohë Kosovën, dhe në këtë 

mënyrë ai pohimin e vet që Kosova kurrë nuk do ta fitojë njohjen nga Serbia e bën mjaft të 

dyshimtë.  

 

 

                                                           
2 Për më shumë detaje shih “Marrëveshja Kosovë-Serbi në shqip,” Koha, 4 shtator 2020,  

https://www.koha.net/arberi/236069/marreveshja-kosove-serbi-ne-shqip-dokument/ 

https://www.koha.net/arberi/236069/marreveshja-kosove-serbi-ne-shqip-dokument/

Lajmërim i Dezinformatës 2 

Titulli: AMERIKA MENJA POLITIKU: Tramp gleda na nezavisno Kosovo kao grešku! 

(AMERIKA E NDËRRON POLITIKËN: Trumpi Kosovën e pavarur e sheh si gabim!), Naša 

Borba, 15 shtator 2020.3 

 

Artikulli e transmeton intervistën me Radion Serbe në Chicago të Richard Grenellit, të dërguarin 

special të Presidentit të SHBA-ve për dialogun Beograd-Prishtinë, në të cilën, sipas artikullit, z. 

Grenell zbulon se Presidenti Trump konsideron që konflikti i Kosovës ka qenë i keqmenaxhuar 

gjatë 20 viteve të fundit. Artikulli më pas e interpreton një pikëpamje të tillë të Presidentit Trump 

duke parashtruar shumë supozime. Sipas artikullit, me një pikëpamje të tillë Trumpi e pranon që 

SHBA-të kanë bërë gabim që nuk e kanë respektuar integritetin territorial të Serbisë, ashtu siç 

është thënë në Rezolutën 1244. Artikulli më tutje pohon se me këtë pohim, Trumpi po ashtu 

është duke pranuar se, si udhëheqës i SHBA-ve, ai e kishte gabim që nuk e lejoi kthimin e 1,000 

ushtarëve dhe policëve serbë në territorin e krahinës autonome të Kosovës. Pos kësaj, artikulli 

pohon që Trumpi mendon se ishte plotësisht gabim që në 17 mars 2003, Amerika i lejoi shqiptarët 

t’i dëbonin më shumë se 4,000 serbë, t’i vrisnin disa dhjetëra njerëz, t’i shkatërronin rreth 1,000 

shtëpi të serbëve, dhe t’i shkatërronin rreth njëqind objekte të shenjta në Kosovë. Së fundi, 

bazuar në mesazhet aktuale nga Shtëpia e Bardhë, artikulli supozon që Trumpi nuk do të 

ngulmonte që rezultati i bisedimeve nga 2000 deri më 2008 të ishte ekskluzivisht pavarësia e 

krahinës jugore serbe, ashtu siç kishin bërë të gjithë zyrtarët amerikanë në atë periudhë.  

Në pjesën e vet të dytë, artikulli shpreh dyshime në të gjithat që i kishte shkruar më sipër duke 

pohuar se “është thjesht e vështirë për t’u besuar që Trumpi mendon se ishte gabim që Amerika 

nuk ka qenë edhe më brutale ndaj Serbisë gjatë 20 viteve të kaluara.” Ky pohon se është e 

vështirë për t’u besuar që Trumpi mendon se ishte gabim që SHBA-të nuk lejuan që të gjithë 

serbët të dëbohen dhe të vriten, dhe që të gjitha objektet e shenjta të digjen, që Deçani dhe 

Patriarkana e Pejës të shkatërrohen, dhe që Beogradi të detyrohet ta njohë Kosovën me 

                                                           
3 Tomislav Ivanović, “AMERIKA MENJA POLITIKU: Tramp gleda na nezavisno Kosovo kao grešku! (AMERIKA E 

NDËRRON POLITIKËN: Trumpi e sheh Kosovën e pavarur si gabim!),” Naša Borba, 15 shtator 2020, 
https://nasaborba.com/amerika-menja-politiku-tramp-gleda-na-nezavisno-kosovo-kao-gresku/. 

https://nasaborba.com/amerika-menja-politiku-tramp-gleda-na-nezavisno-kosovo-kao-gresku/

sanksione dhe bomba të reja. Artikulli përfundon se thelbi i mesazhit të ri të Grenellit është ai që 

ka shpresë se Amerika është e gatshme për kthesën historike në politikën ndaj Kosovës duke 

bashkëpunuar me fuqitë e mëdha, para së gjithash me Rusinë dhe Kinën, me qëllim që t’i 

inkurajojë serbët dhe shqiptarët që konfliktin e tyre historik ta zgjidhin vetë.  

 

Dekonstruktimi i Dezinformatës: Fakte dhe Shifra  

 

a) Presidenti Trump nuk është kundër pavarësisë së Kosovës  

 

Artikulli pohon, në mënyrë të rreme, se duke thënë që konflikti i Kosovës është keqmenaxhuar 

gjatë 20 viteve të kaluara, Presidenti Trump thjesht pranon se SHBA-të e kanë pasur gabim kur e 

kanë njohur pavarësinë e Kosovës, dhe kur nuk e kanë respektuar integritetin territorial të 

Serbisë. Në të vërtetë, në pjesën e vet të dytë, artikulli në thelb e kundërshton vetveten, duke 

parashtruar dyshime serioze rreth supozimeve të bëra në pjesën e vet të parë. Ishte pikërisht 

Richard Grenelli, i dërguari special i Presidentit Trump për dialogun Beograd-Prishtinë, ai që i filloi 

dhe i ndërmjetësoi bisedimet që çuan në marrëveshjen midis Kosovës e Serbisë për normalizimin 

e marrëdhënieve ekonomike. Sipas burimeve të ndryshme, njohja e ndërsjellë ishte pjesë e 

verzionit fillestar të kësaj marrëveshjeje që u nënshkrua nga Presidenti serb Aleksandar Vučić dhe 

Kryeministri i Kosovës Avdullah Hoti më 4 shtator 2020. Vetë Presidenti Vučić e ka pranuar që 

gjatë negociatave në Washington i është kërkuar ta njohë pavarësinë e Kosovës.4 Është e vështirë 

për t’u besuar se i dërguari special i Presidentit Trump do të ushtronte trysni në Presidentin Vučić 

që ta pranojë pavarësinë e Kosovës, vetëm disa ditë para se Presidenti Trump do të deklaronte 

se SHBA-të e kishin gabim që e kanë njohur pavarësinë e Kosovës. 

 

                                                           
4 “VUČIĆ NA RTS: Putin mi se lično izvinio zbog nesmotrenog gesta Zaharove, zato što poštuje i mene i Srbiju! 
(VUČIĆ NË RTS: Putini më ka kërkuar personalisht falje për gjestin e pakujdesshëm të Zaharovës, meqë ai më 
respekton edhe mua, edhe Serbinë!),” Informer, 10 shtator 2020, https://informer.rs/vesti/politika/548000/vucic-
rts-putin-licno-izvinio-zbog-nesmotrenog-gesta-zaharove-zato-sto-postuje-mene-srbiju. 

https://informer.rs/vesti/politika/548000/vucic-rts-putin-licno-izvinio-zbog-nesmotrenog-gesta-zaharove-zato-sto-postuje-mene-srbiju
https://informer.rs/vesti/politika/548000/vucic-rts-putin-licno-izvinio-zbog-nesmotrenog-gesta-zaharove-zato-sto-postuje-mene-srbiju


7 
 

b) Rritja e shifrave lidhur me trazirat e Marsit 2004  

Artikulli thirret në trazirat e marsit të 2004-tës, duke pohuar rrejshëm se Trumpi mendon se ishte 

plotësisht gabim që më 17 mars 2003,5 “Amerika i lejoi shqiptarët t’i dëbonin më shumë se 4,000 

serbë, t’i vrisnin me dhjetra njerëz, t’i shkatërronin rreth 1,000 shtëpi serbe dhe t’i digjinin e 

shkatërronin rreth njëqind objekte të shenjta në Kosovë.” Gjatë kësaj periudhe, Kosova ka qenë 

e administruar nga UNMIK-u, i cili, ndër të tjera, e mbikëqyrte një Forcë përmbajtësore Policore 

Ndërkombëtare të KB-ve, e cila ishte përgjegjëse për sigurinë e qytetarëve. Prandaj, akuza që 

ishin SHBA-të ato që i lejuan aktet e sipërpërmendura nuk është e vërtetë.  

Nga ana tjetër, sipas Raportit të Human Rights Watch, gjatë trazirave të marsit 2004, janë vrarë 

19 persona (11 prej të cilëve ishin shqiptarë, dhe 8 ishin serbë), ndërsa 954 u plagosën, e që është 

më pak se që pohohet në artikull. Pos kësaj, sipas Raportit, “të paktën 550 shtëpi, dhe njëzet e 

shtatë kisha e manastire serbe u dogjën,” e që, po ashtu, është dukshëm më pak se që pohon 

artikulli.  

 

c) Keqinterpretimi i Rezolutës 1244 të KSKB  

Artikulli i referohet po ashtu Rezolutës 1244 të Këshillit të Sigurisë së Kombeve të Bashkuara 

(KSKB), dhe pohon rrejshëm që kjo Rezolutë e garanton integritetin territorial të Serbisë, dhe që 

Kosovën e konsideron si pjesë të Serbisë. Në të vërtetë, Rezoluta 1244 e KSKB, e 10 qershorit 

1999, ishte e paqartë dhe kundërthënëse lidhur me statusin final të Kosovës. Nga njëra anë, ajo 

pohonte që e rikonfirmonte “sovranitetin dhe integritetin territorial të Republikës Federale të 

Jugosllavisë” (për të cilën Serbia, pas vitit 2006 ishte pasardhëse legale), por, nga tjetra, ajo po 

ashtu kërkonte që të mirrej parasysh në tërësi Marrëveshja e Rambouillet-së, e cila, më tutje, 

fjlet për përcaktimin e zgjidhjes përfundimtare “në bazë të vullnetit të popullit.”6 

Nga ana tjetër, artikulli po ashtu rrejshëm i akuzon SHBA-të “për moslejimin e kthimit të 1,000 

ushtarëve dhe policëve serbë në territorin e krahinës autonome të Kosovës.” Është e vërtetë që 

                                                           
5 Viti 2003 është i gabuar, sepse trazirat ndodhën në marsin e vitit 2004.  
6 “United Nations Security Council Resolution 1244 [Rezoluta 1244 e Këshillit të Sigurisë së Kombeve të Bashkuara],” 
S/RES/1244 (1999), 10 qershor 1999. 

Pika 4 e Rezolutës 1244 të KSKB konfirmon se, pas tërheqjes së të gjitha forcave ushtarake, 

policore, dhe paramilitare nga Kosova, “një numri të personelit ushtarak dhe policor serb do t’i 

lejohet të kthehet në Kosovë për t’i kryer funksionet në pajtim me Aneksin 2.” Vetë Aneksi 2 i 

përmend funksionet specifike që personeli i tillë ushtarak dhe policor mund t’i kryejë pas kthimit 

në Kosovë. Mirëpo, Rezoluta nuk e përmend fare madhësinë e personelit të tillë ushtarak dhe 

policor. Dhe, më e rëndësishmja, vendimi për ndonjë kthim eventual të një personeli të tillë, 

është dashur të merret nga UNMIK-u, dhe jo nga autoritetet e SHBA-ve.7  

 

Lajmërim i Dezinformatës 3  

 

Titulli: Kurtijevi rođaci u Crnoj Gori menjaju prezime u Kurtović (Kushërinjtë e Kurtit në Mal të Zi 

e ndërrojnë mbiemrin në Kurtoviq), Politika, 2 shtator 2020.8 

 

Artikulli e transmeton lajmin që një numër i madh njerëzish në Mal të Zi që e kanë mbiemrin e 

njëjtë si kryetari i Lëvizjes Vetëvendosje, Albin Kurti, e kanë ndërruar mbiemrin e tyre në Kurtoviq. 

Artikulli pohon se Albin Kurti ka pretenduar për vite me radhë se është njëri ndër promotorët 

kryesorë të çështjes kombëtare, dhe se është ai që e ka shpallur bashkimin kombëtar dhe që 

është përpjekur të jetë i pranishëm ndër shqiptarët në Serbi, Maqedoni dhe Mal të Zi. Megjithatë, 

sipas artikullit, duket se kushërinjtë e tij me të njëjtin mbiemër nuk janë duke marrë parasysh atë 

që është duke përhapur kushëriri i tyre në Kosovë, dhe shumë prej tyre tash kanë filluar t’i 

ndërrojnë mbiemrat e tyre në Kurtoviq. Artikulli pretendon se tash me qindra prej tyre e kanë 

mbiemrin e ri.  

 

                                                           
7 “United Nations Security Council Resolution 1244 [Rezoluta 1244 e Këshillit të Sigurisë së Kombeve të Bashkuara],” 
S/RES/1244 (1999), 10 qershor 1999.  
8 “Kurtijevi rođaci u Crnoj Gori menjaju prezime u Kurtović (Kushërinjtë e Kurtit në Mal të Zi e ndërrojnë mbiemrin 

në Kurtoviq),” Politika, 2 shtator 2020,  
http://www.politika.rs/sr/clanak/461635/Kurtijevi-rodaci-u-Crnoj-Gori-menjaju-prezime-u-Kurtovic.  

http://www.politika.rs/sr/clanak/461635/Kurtijevi-rodaci-u-Crnoj-Gori-menjaju-prezime-u-Kurtovic

Dekonstruktimi i Dezinformatës: Fakte dhe Shifra  

Duke e shfrytëzuar titullin senzacional, artikulli përpiqet të pohojë në mënyrë të rrejshme që 

qindra kushërinj të Albin Kurtit – kryetarit të Lëvizjes Vetëvendosje – i kanë ndërruar kohëve të 

fundit në Mal të Zi mbiemrat, prej Kurti në Kurtoviq. Artikulli e bën supozimin e rrejshëm se të 

gjithë qytetarët me mbiemër të njëjtë në instancë të fundit kanë lidhje farefisnore dhe janë 

kushërinj me njëri tjetrin. Kjo kurrsesi nuk vlen për shqiptarët, ashtu siç nuk vlen as për kombet 

e tjera në botë, meqë të pasurit e të njëjtit mbiemër pa qenë në ndonjë lidhje farefisnore është 

dukuri mjaft e shpeshtë edhe ndër shqiptarët. Artikulli i shpall me qindra qytetarë të Malit të Zi 

me mbiemrin Kurtoviq si kushërinj të z. Kurtit, thjesht bazuar në emrat e listave zgjedhore në Mal 

të Zi. Ky nuk ofron kurrfarë informate se a janë këta qytetarë nga fshati Sukobine, ku ishte lindur 

babai i Kurtit, apo nga ndonjë vend tjetër në Mal të Zi. Pos kësaj, argumenti se këta qytetarë në 

Mal të Zi i kanë ndryshuar mbiemrat nga Kurti në Kurtoviq pikërisht kohëve të fundit është i 

rrejshëm, meqë kjo nuk mund të përfundohet nga listat zgjedhore në Mal të Zi. Me qëllim që ta 

qartësojë plotësisht këtë çështje, KIPRED-i i ka dërguar një kërkesë zyrtare Lëvizjes Vetëvendosje 

në Kosovë për një shpjegim më të hollësishëm. Në këtë, KIPRED-i e ka marrë një përgjigje zyrtare 

që thotë se një lajm i tillë është në tërësi i pavërtetë, dhe prandaj paraqet lajm të rremë.  

 

Lajmërim i Dezinformatës 4 

Titulli: VUČIĆ UPOZORIO: Sprema se novi 17 mart i pogrom Srba (VUÇIQI PARALAJMËROI: Është 

duke u përgatitur një 17 mars i ri dhe një pogrom (masakër) e serbëve), Naša Borba, 25 shtator 

2020.9  

 

Artikulli e transmeton deklaratën e Presidentit të Serbisë, Aleksandar Vuçiq, që paralajmëroi se 

shqiptarët në Kosovë janë duke e përgatitur edhe një 17 mars, me qëllim që t’i dëbojnë 95.000 

serbët e mbetur. Në përgjigjen e tij në pyetjen për vazhdimin eventual të dialogut në Bruksel, ai 

                                                           
9 “VUČIĆ UPOZORIO: Sprema se novi 17. mart i pogrom Srba (VUÇIQI PARALAJMËROI: Është duke u përgatitur një 
17 mars i ri dhe një pogrom (masakër) e serbëve),” Naša Borba, 25 shtator 2020, https://nasaborba.com/vucic-
upozorio-sprema-se-novi-17-mart-i-pogrom-srba/. 

https://nasaborba.com/vucic-upozorio-sprema-se-novi-17-mart-i-pogrom-srba/
https://nasaborba.com/vucic-upozorio-sprema-se-novi-17-mart-i-pogrom-srba/

vuri në dukje se në Kosovë është duke ndodhur pikërisht ajo për të cilën ai ka qenë duke folur një 

kohë të gjatë, dhe për të cilën i kishte paralajmëruar, edhe BE-në, edhe zyrtarët ndërkombëtarë. 

Sipas Presidentit Vuçiq “shqiptarët nuk mendojnë se serbët duhet të kenë diçka në Kosovë. Ata 

mendojnë se ata që i kanë lejuar ta krijojnë shtetin, vetëm do ta shtypin sustën, dhe Serbia, 

thjesht, do ta pranojë të ashtuquajturën Kosovë të pavarur.” Në fund të artikullit, Presidenti 

Vuçiq përsëri paralajmëroi se shqiptarët në Kosovë “do ta japin ndonjë 17 mars të ri, do t’i 

dëbojnë edhe ata 95,000 serbë që kanë mbetur, dhe do ta përfundojnë punën e tyre.”  

 

Dekonstruktimi i Dezinformatës: Fakte dhe Shifra  

Artikulli e transmeton deklaratën nga Presidenti i Serbisë, Aleksandar Vuçiq, që pohon rrejshëm 

se shqiptarët janë duke e përgatitur një 17 mars të ri dhe një pogrom [masakër] të 95,000 serbëve 

të mbetur në Kosovë. Është e qartë, qëllimi i Presidentit Vuçiq është që t’i rrisë tendosjet ndër 

serbët që jetojnë në Kosovë, duke i paralajmëruar se shqiptarët e Kosovës janë duke planifikuar 

t’i dëbojnë serbët e mbetur që janë duke jetuar atje. Meqë kurrfarë planesh të tilla nuk janë 

shpallur, dhe nuk ekzistojnë, dhe meqë nuk është dhënë asnjë dëshmi e vetme për to nga 

Presidenti Vuçiq, mund të përfundohet se një paralajmërim i tillë paraqet dezinformatë. Serbët 

që jetojnë në komunat me shumicë serbe në jug të Kosovës janë të integruar mirë, dhe ata e 

pranojnë në tërësi jurisdiksionin ligjor të institucioneve të Kosovës. Nga ana tjetër, që nga 

Marrëveshja e Brukselit e nënshkruar në vitin 2013, institucionet e Kosovës e kanë zgjeruar 

gradualisht jurisdiksionin e tyre ligjor në komunat me shumicë serbe në Veri të Kosovës. 

Rrjedhimisht, as nuk ka ndonjë qëllim, dhe as që ka ndonjë nevojë, për autoritetet në Prishtinë 

që të ndërmarrin ndonjë aksion të dëbimit të serbëve që jetojnë në Kosovë. Në pajtim me ato që 

u thanë më sipër, është po ashtu e rëndëdsishme të përmendet se artikulli në fjalë, gabimisht 

dhe qëllimisht e shfrytëzon shprehjen “pogrom,” [masakër] edhe pse të gjitha institucionet 

ndërkombëtare relevante ngjarjeve të marsit 2004 iu janë referuar si “kryengritje” apo 

“trazira.”10  

                                                           
10 Organizatat ndërkombëtare të tilla si UNMIK-u, OSCE-ja, dhe Human Rights Watch. Shih për shembull raportin e 

HRW “Failure to Protect [Dështimi për të mbrojtur]”; shih po ashtu “Four Years Later: Follow up of March 2004 Riots 
Cases before the Kosovo Criminal Justice System, [Katër Vite më Vonë: Rezyme e Rasteve për Trazirat e Marsit para 

Lajmërim i Dezinformatës 5 

Titulli: Dačić: Deseta tačka u predlogu dokumenta nema nikakav značaj (Daçiqi: Pika e 

dhjetë e draft dokumentit nuk ka kurrfarë rëndësie), Politika, 4 shtator 2020.11 

 

Artikulli e transmeton deklaratën e Ministrit të Jashtëm Serb, Ivica Daçiq, që vë në dukje se pika 

e njohjes reciproke, që ishte në draft dokumentin që Shtetet e Bashkuara ia kanë ofruar Serbisë 

në bisedimet në Shtëpinë e Bardhë me Prishtinën nuk ka ndonjë rëndësi, dhe që kjo nuk do të 

jetë në “dokumentin ekonomik” përfundimtar që do të nënshkruhet sot. Sipas Daçiqit, duke e 

përfshirë këtë klauzolë në dokument, Shtetet e Bashkuara vetëm dëshiruan ta kënaqnin 

Prishtinën, me strateginë “nëse kalon, kalon,” meqë, sikur kjo pikë të ishte e rëndësishme për ta, 

ajo do të kishte qenë e para, dhe jo pika e dhjetë. Pos kësaj, ai shton se nuk është kurrfarë gabimi 

që pos çështjeve ekonomike është ngritur edhe një çështje politike, meqë kjo vetëm tregon se 

statusi i Kosovës nuk është zgjidhur ende, dhe që Washingtoni është i vetëdijshëm për këtë. 

Daçiqi e përfundon deklaratën e tij duke nënvizuar se pozita e Serbisë në skenën ndërkombëtare 

ka ndryshuar, meqë Kosova nuk mund të bëhet anëtare e organizatave ndërkombëtare meqë ajo 

nuk e ka shumicën edhe më tutje.  

 

Dekonstruktimi i Deizonformatës: Fakte dhe Shifra  

Artikulli transmeton deklaratën e Ministrit të Jashtëm Serb, Ivica Daçiq, i cili përpiqet ta 

minimizojë rrejshëm rëndësinë e pikës së njohjes së ndërsjellë, e cila fillimisht ishte në draft-

marrëveshjen midis Serbisë dhe Kosovës në Washington. Daçiqi pohon rrejshëm se kjo pikë nuk 

ishte e rëndësishme për Shtetet e Bashkuara dhe që u përfshi vetëm për ta kënaqur Prishtinën. 

Vetë Presidenti Vuçiq e pranoi e gjatë bisedimeve në Washington i kishin kërkuar ta pranonte 

                                                           
Sistemit të Drejtësisë Penale të Kosovws],” të Organizatës për Siguri dhe Bashkëpunim Evropian, Departamenti 
Monitorues, Seksioni i Monitorimit të Sistemit Ligjor, Korrik 2008.  
11 “Dačić: Deseta tačka u predlogu dokumenta nema nikakav značaj (Daçiqi: Pika e dhjetë e draft dokumentit nuk ka 

kurrfarë rëndësie),” Politika, 4 shtator 2020, https://beta.rs/vesti/politika-vesti-srbija/133040-dacic-deseta-tacka-u-
predlogu-dokumenta-nema-nikakav-znacaj.  

https://beta.rs/vesti/politika-vesti-srbija/133040-dacic-deseta-tacka-u-predlogu-dokumenta-nema-nikakav-znacaj
https://beta.rs/vesti/politika-vesti-srbija/133040-dacic-deseta-tacka-u-predlogu-dokumenta-nema-nikakav-znacaj

pavarësinë e Kosovës.12 Është e vështirë për t’u besuar se Richard Grenell, i dërguari special i 

Presidentit të SHBA-ve për dialogun Beograd-Prishtinë, do të kishte ushtruar trysni në Presidentin 

Vuçiq për ta njohur pavarësinë e Kosovës, sikur kjo të mos ishte e rëndësishme për Shtetet e 

Bashkuara. Daçiqi po ashtu pohon rrejshëm se fakti se një çështje politike është ngritur gjatë 

negociatave tregon qartë se statusi i Kosovës nuk është zgjidhur, dhe se Washingtoni është i 

vetëdijshëm për këtë. Shtetet e Bashkuara jo vetëm që ishin një nga përkrahësit kryesorë të 

shtetësisë së Kosovës, por kanë qenë fuqishëm të përfshira në lobimin për njohjen e pavarësisë 

së Kosovës. Së fundi, Daçiqi pohon rrejshëm se Kosova nuk mund të bëhet anëtare e organizatave 

ndërkombëtare, meqë nuk e ka shumicën edhe më tutje. Nuk ekziston ndonjë shumicë universale 

për të gjitha organizatat ndërkombëtare, por shumica specifike për çdonjërën organizatë 

ndërkombëtare varet nga anëtarësia e saj. Kosova nuk do të aplikojë për ndonjë anëtarësim të ri 

në organizatat ndërkombëtare për një periudhë prej një viti, meqë kjo është e pohuar në 

marrëveshjen e Washingtonit. Mirëpo, sipas të njëjtës marrëveshje, Serbia duhet t’i ndërpresë 

për një periudhë njëvjeçare të gjitha përpjekjet, si zyrtare, ashtu edhe jozyrtare, për nxitjen e 

shteteve të tjera që të mos e njohin Kosovën, apo që ato t’i tërheqin njohjet ekzistuese.13  

 

 

 

 

                                                           
12 “VUČIĆ NA RTS: Putin mi se lično izvinio zbog nesmotrenog gesta Zaharove, zato što poštuje i mene i Srbiju! 
(VUÇIQI NË RTS: Putini personalisht më kërkoi falje për gjestin e pakujdesshëm të Zaharovës, meqë ai më 
respekton mua dhe e respekton Serbinë!),” Informer, 10 shtator 2020, 
https://informer.rs/vesti/politika/548000/vucic-rts-putin-licno-izvinio-zbog-nesmotrenog-gesta-zaharove-zato-sto-
postuje-mene-srbiju. 
13 Për më shumë hollësi shih “Marrëveshja Kosovë-Serbi në shqip,” Koha, 4 shtator 2020,  

https://www.koha.net/arberi/236069/marreveshja-kosove-serbi-ne-shqip-dokument/ 

https://informer.rs/vesti/politika/548000/vucic-rts-putin-licno-izvinio-zbog-nesmotrenog-gesta-zaharove-zato-sto-postuje-mene-srbiju
https://informer.rs/vesti/politika/548000/vucic-rts-putin-licno-izvinio-zbog-nesmotrenog-gesta-zaharove-zato-sto-postuje-mene-srbiju
https://www.koha.net/arberi/236069/marreveshja-kosove-serbi-ne-shqip-dokument/

